Suspendese o Pleno de Gondomar ante unha protesta con pitos e berros de colectivos de desempregadc

-Adianto do video informativo cos incidentes no Pleno que estan a elaborar os colegas de
Gondomar.tv

A berros e pitos os colectivos que acollen aos cidadans afectados polas preferentes de NGB e
mais un grupo de vecifios en situacién de desemprego no Val Mifor interromperon a sesidon
do Pleno de Gondomar cando ian corenta minutos da sesion. O alcalde Fernando Guitian
baixou do esceario do Auditorio Lois Tobio, onde se sitia a mesa, para conversar cos
manifestantes os cales lle comunicaron que non deterian a "sonora" protesta. Ante a
imposibilidade de manter o normal desenvolvemento do Pleno a sesidn foi suspendida.

No momento en que os edis abandonaban o Auditorio Lois Tobio, membros da plataforma
abordaron ao concelleiro nacionalista Emilio Garcia Crego, ex director da oficina Caixanova de
Gondomar , alguns para reclamarlle o seu apoio a ocupacion que estan levando acabo no
Concello e outros -cos 4nimos mais
exaltados- directamente increparonlle a sua participacion na venta de preferentes e accions
subordinadas.

Garcia Crego, como xa o ten feito noutras ocasiéns, quedouse a falar cos afectados, e
ofreceulles manter unha xuntanza para abordar o tema nun marco mais sereno, segundo
relataron a Valminor.info fontes presentes no incidente.

Os companieiros de Gondomar.tv estan a preparar un informe completo dos incidentes do que
ofrecemos un adianto.

